
 
 

Forskrift om satsar for berekning av grunnstilskot til private barnehagar 
i Kinn kommune, for 2027 

 

Fastsett av Kinn kommunestyre 17.11.26 sak xxxxxxxx, med heimel i lov 17. juni 2005 nr. 64 om 
barnehager (barnehageloven)  §§ 19 og 19a, og Forskrift 23. mars 2026 nr 454 om finansiering av 
private barnehager (finansieringsforskriften) § 1, jf. § 6 og § 17 første ledd og § 18 første ledd.  

 

§ 1. Verkeområde  

Forskrifta fastset satsar for berekning av grunntilskot til private barnehagar i Kinn kommune for 
tilskotsåret 2027. 

Forskrifta gjeld for private ordinære barnehagar i kommunen som har rett til tilskot etter 
barnehagelova § 19, første og andre ledd. 

Forskrifta gjeld frå 01.01.2027 til 31.12.2027. 

 

§ 2. Satsar for grunntilskot 

Ved berekning av grunntilskot til private barnehagar vert følgande satsar lagt til grunn per 
heiltidsplass i ordinære barnehagar: 

Barn 0-2 år Kr 300 503,- 
Barn 3-5 år Kr 162 423,- 

 

§3. Ekstra grunntilskot 
 
Kinn kommune har ved fastsetjing av grunntilskot ikkje halde driftsutgifter i kommunale 
barnehagar utanfor berekningsgrunnlaget, og vurderer at det ikkje føreligg særlege 
driftsutfordringar for kommunale barnehagar som gjev grunnlag for ekstra grunntilskot for private 
barnehagar etter finansieringsforskrifta §9. 
 

§ 4. Berekningsgrunnlaget og atterhald om endringar 

Utmålinga av tilskottssatsar er basert på: 

- Kinn kommune sitt rekneskap for 2025 
- Rekneskapstal for ordinære driftsutgifter i kommunale barnehagar (kostafunksjonane 

201 og 221). 
o Kinn kommune har to arbeidsgjevaravgiftssoner  

- Foreldrebetaling for kommunale barnehagar er trekt frå 
- Satsgrunnlaget er indeksregulert med kommunal deflator (forventa pris- og lønnsvekst i 

kommunesektoren) 
- Frådrag og påslag i samsvar med barnehagelova § 19a og finansieringsforskrifta. 

Kinn kommune tek atterhald om at satsane kan justerast dersom: 

- Stortinget i si handsaming av Nasjonalbudsjettet og revidert Nasjonalbudsjett vedtek 

o Endringar i kommunal deflator 
o Endringar i maksimalpris for foreldrebetaling 

 
- Kommunen vedtek lågare foreldrebetaling enn nasjonal maksimalpris ( sentralitetssone 

5). 

Eventuelle justeringar av satsar på grunn av forhold nemnt over, vert gjennomført administrativt 
utan førehandsvarsel jf. Forvaltningslova § 37, fjerde ledd, bokstav c. Justerte satsar vert 
formidla til private barnehagar og forskrifta vert oppdatert utan unødig opphald. 

§ 5. Dokumentasjon av berekninga 

Kinn kommune nyttar rekneark og rettleiar utarbeidd av KS og PBL, i berekninga av satsane.  

Reknearket følgjer som vedlegg til forskrifta, og vert sendt til private barnehage-eigarar i excel-
format som del av høyringsprosessen.  

 §7.  Kommunale satsingar 
 
Kommunen kan halde utgifter som følgje av kommunale satsingar utover lov- eller forskriftskrav 
utanfor berekninga av grunntilskot, når kostnadane kan sjåast i samanheng med kommunen 
sine oppgåver som barnehagemynde og satsinga er lagt til rette for både private og kommunale 
barnehagar, jf. Finansieringsforskrifta §8. 
Dette gjeld til dømes: 

- Innkjøp av digitale verktøy for alle barnehagane 
- Fagsamlingar og anna rettleiing frå barnehagemynde med alle barnehagar som 

målgruppe. 
- Felles kommunale satsingar 

 

§8. Rapportering og tilskottsperiode 
 

- Barn i kommunale og private barnehagar vert rapportert i BASIL pr. 15.12 året før 
tilskottsåret. Rapportert barnetal per 15.12 gjev grunnlag for tilskot til private 
barnehagar. Store endringar i barnetalet frå nytt barnehageår som startar i august i 
tilskotsåret, kan gje endring i tilskotet.   
 

- Private barnehagar skal etter krav frå kommunen gje opplysningar om tal barn, tal årsverk 
barnehagen har pensjonsforpliktingar for, samt informasjon om pensjonsavtalar og 
pensjonskostnadar. Opplysningane skal rapporterast i samsvar med dei krav og fristar 
kommunen fastset.  

 

§ 9. Forholdet til enkeltvedtak om kommunalt tilskot 

Denne forskrifta fastset satsar for berekning av grunntilskot til private barnehagar. 

Tilskotet til den enkelte private barnehage vert fastsett som enkeltvedtak etter barnehagelova §§ 
19 a-c, og finansieringsforskrifta § 3. Enkeltvedtak om tilskot kan påklagast etter reglar i 
forvaltningslova. Forskrifta og satsane i seg sjølv kan ikkje påklagast.  

 

 


